
Resumo

A xestión cultural é un ámbito ou metodoloxía de traballo que, malia ter a súa orixe a
finais dos anos 80 en Francia, o seu auxe tivo lugar nesta última década. A este respecto, o
desenvolvemento cultural resulta esencial para calquera comunidade, xa sexa por prácticas de
participación comunitaria ou para a preservación do patrimonio histórico.

Esta comunicación ten por obxectivo visibilizar a xestión cultural no eido municipal,
evidenciando as problemáticas así como as potencialidades para promover o
desenvolvemento e participación da comunidade. Así mesmo, analizarase este desempeño
profesional en función do xénero para promover a preservación e transmisión do patrimonio
cultural inmaterial.

A cultura, entendida como experiencia humana e educativa, debe analizarse dende
unha perspectiva crítica. En pleno século XXI, a consecución plena da igualdade de xénero
constitúe un horizonte en base ao que tanto a educación como a cultura deberían de orientarse
para lograr a súa consecución. Esta procura resulta un desafío mundial como eixo transversal
nos obxectivos de diferentes organismos -independentemente da súa área e alcance de
intervención- para acadar unha transformación global na búsqueda da igualdade entre todas
as persoas e a equidade social.

Independentemente das propostas ou achegas que se realicen, serán dificilmente
alcanzables sen considerar a realidade cultural e educativa como promotoras esenciais para
unha sociedade máis xusta e equitativa. Malia que os datos evidencian un panorama
certamente difuso en relación á xestión cultural desde a perspectiva de xénero, o traballo
realizado por distintas entidades governamentais así como por asociacións de carácter máis
local permitindo estruturar, delimitar e conformar un campo de acción determinado para a
xestión cultural, en aras de promover o desenvolvemento de novas lñas de acción que
avoguen por establecer iniciativas a favor da equidade de xénero e así erradicar as
desigualdades que historicamente afectaron ás mulleres.

En consecuencia, destácase a necesidade de incidir na xestión cultural a través da
educación en igualdade, de tal maneira que sexa un ámbito no que se eliminen as barreiras
estruturais, desaparezan as diferenzas de xénero e se interveña educativamente no territorio.
Neste senso, a prospectiva educativa para a xestión cultural so pode apostar por unha base
crítica e con perspectiva de xénero que promova o desenvolvemento das accións comunitarias
que se favorezan a participación máis democrática e igualitaria das mulleres nas iniciativas
culturais da súa realidade social máis próxima.

